
Na Yesu ne N’asuafoɔ no retu kwan afa Samaria 
asase so. Wɔbɛduruu kuro bi a wɔfrɛ no Sikar. 



Na subura bi wɔ hɔ, beaeɛ a nkurɔfoɔ a wɔwɔ Sikar 
kɔsa nsuo a wɔnom. Mmerɛ tenten bi a atwam na 
Yakob, Israelfoɔ agya, tuiɛ. 



Na awia abɔ pa ara ɛnna ewiem ayɛ hye saa anɔpa-
awia no. Na Yesu abrɛ nti, Ɔtenaa subura no ho berɛ 
a asuafoɔ no kɔɔ Sikar sɛ wɔrekɔtɔ aduane aba.



Na aka Yesu nko 
ara – nanso 
ankyɛre. Ɔbaa bi 
a na ɔte Sikar ba 
bɛsaa nsuo. Yesu 
see no sɛ, “Ma me 
bi nnom.” 



Ɛyɛɛ ɔbaa no 
nwanwa. Ɔkaa sɛ, 
“Ɛbaa no sɛn, na 
wo a woyɛ Yudani, 
srɛ me, Samariani 
baa, hɔ nsuo?” 
Saa berɛ no, na 
Yudafoɔ ne 
Samariafoɔ nni 
twaka biara! 



Ɛyɛɛ no 
nwanwa kɛse 
berɛ a Yesu 
kaa sɛ, “Sɛ 
wonim onipa a 
meyɛ a, anka 
wobɛsrɛ Me hɔ 
nkwa nsuo.”



Ɔbaa no see 
Yesu sɛ, “Owura, 
wonni deɛ wode bɛto, 
ɛnna abura no mu ware. 
Ɛhe na wobɛnya saa nkwa nsuo 
no? Woso sene yɛn papa, Yakob 
a ɔmaa yɛn abura yi anaa ...?”



Yesu see ɔbaa no 
sɛ, “Deɛ ɔnom saa 
nsuo yi bi no nsukɔm 
bɛde no bio. Nanso 
obiara a ɔbɛnom 
nsuo a mɛma noɔ no 
sukɔm renne no da. 
Nsuo a mede bɛma 
no... bɛyɛ nsutene 
wɔ ne mu a ɛbɛtene 
akɔ daa nkwa mu.” 
Ɔbaa no kaa sɛ, 
“Owura, ma me saa 
nsuo yi bi... ” 



Yesu see ɔbaa no sɛ ɔnkɔfrɛ ne kunu mmra. Ɔbaa 
no yii no ano sɛ, “Menni kunu.” Yesu kaa sɛ, “Wowɔ 
kununom nnum. Na deɛ wo ne no te hɔ seesei no 
nyɛ wo kunu.” 



Ɔbaa no hunuu sɛ Yesu yɛ odiyifoɔ. Ɔpɛɛ sɛ anka 
ɔne No twetwe hunu beaeɛ a ɛtwa sɛ wɔsom 
Onyankopɔn: Yerusalem anaa Samaria bepɔ kronkron 
no so. Yesu kaa sɛ nokorɛ asomfo no som Agya no 
wɔ honhom ne nokorɛ mu. 



Ɔbaa no see Yesu sɛ, “Menim sɛ Agyenkwa no reba. 
Sɛ Ɔba a, Ɔbɛka biribiara akyerɛ yɛn.” Yesu ka 
kyerɛɛ no sɛ, “Me a Me ne worekasa yi yɛ Ɔno ara.”  
Ɛno akyi na asuafoɔ no baeɛ. Ɔbaa no gyaa n’ahina a 
ne boɔ yɛ den yi wɔ subura no ho sanee n’akyi kɔɔ 
kuro no mu.



Ɔbaa no ka kyerɛɛ 
Sikar mmarima 
sɛ, “Mommra, 
monhwɛ Ɔbarima 
bi a waka biribiara 
mayɛ biara akyerɛ 
me. Ɔbɛtumi ayɛ 
Agyenkwa no 
anaa?” 
Mmeranteɛ no firii 
kuro no mu wɔn 
ankasa rekɔhwɛ 
Yesu.



Nanso, asuafoɔ no ka kyerɛɛ Yesu sɛ ɔnnidi. Nanso 
Yesu kaa sɛ, “M’aduane ne sɛ mɛyɛ Deɛ ɔsomaa Me 
no apɛdeɛ, na mawie N’adwuma.” Na N’adwuma ne 
sɛ ɔde nkurɔfoɔ bɛba Onyankopɔn nkyɛn. 



Samariafoɔ no pii gyee No diiɛ ɛsiane asɛm a ɔbaa no 
kaeɛ no nti. Wɔsrɛɛ Yesu sɛ Ɔntena wɔn nkyɛn; na 

Ɔtenaa hɔ nnanu.
Dodoɔ no ara gye

diiɛ ɛsiane Yesu
ankasa anum

asɛm nti.  Wɔkaa
sɛ, “yɛn ankasa

yɛate na yɛahunu
sɛ ampa wei ne

Kristo, ewiase
Agyenkwa no.”



Ɔbaa a Ɔwɔ Subura no ho no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Yohane 4

"Wo nsɛm ano ma hann." 
Nnwom 119:130



47 60

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

